
Convenio Administrativo de Colaboración entre os Concellos de Lousame e Outes para a prestación
de servizos en materia de persoal

REUNIDOS

Dunha  parte  Don  Manuel  González  López,  en  nome e  representación  do  Concello  de  Outes,  con  CIF
P1506300A que en diante se denominará Concello, na súa condición de Alcalde, con domicilio a efectos do
presente Convenio, en Rúa da Vila, 1, Serra de Outes (15230) Outes.

Doutra  parte  Dona  María  Teresa  Villaverde  Pais,  en  nome e  representación  do  Concello  de  Lousame,
entidade local con CIF P1504300C , na súa condición de Alcaldesa, con domicilio a efectos do presente
Convenio na Praza Teodomiro Hidalgo, 1 (15214) Lousame. 

Ambas as dúas partes recoñécense mutua e reciprocamente a capacidade legal suficiente e necesaria para
este acto e libremente

EXPOÑEN

Primeiro.-Que ambas entidades locais están amparadas para a sinatura de convenios de colaboración para
garantir unha prestación mais eficaz dos servizos básicos da súa competencia, en virtude do disposto nos
artigos 47 e 53 da Lei 40/2015, de 1de outubro, de Réxime Xurídico do Sector Público, e nos artigos 5.2, 187
e 193 da Lei 5/1997, de 22 de xullo, de Administración Local de Galicia 

Segundo.-A Lei 2/2015 de 29 de abril de emprego público de Galicia, regula no seu artigo 209 a realización
polo  persoal  funcionario  propio  das  entidades  locais  de  funcións  e  tarefas  no  ámbito  territorial  doutras
entidades locais  de  acordo  co  principio  de colaboración  inter-administrativa,  indicando que  para  isto  as
entidades interesadas deberán formalizar o oportuno convenio, o cal especificará o ámbito de aplicación, os
servizos afectados pola realización das funcións e tarefas no ámbito territorial doutra entidade local, o persoal
asignado aos devanditos servizos e as funcións e tarefas que desenvolverá o persoal afectado.

Terceiro.-O Concello de Lousame atópase nunha situación de carencia de persoal no Departamento de
Servizos Sociais. O posto de traballo con código 4005 (Auxiliar Administrativo) está vacante e incluído na
OEP ordinaria do exercicio 2023, pendente de execución. O posto estaba sendo desempeñando por unha
funcionaria  interina,  até  a  cobertura  definitiva  da  praza.  Esta  funcionaria  cesou  voluntariamente  para
incorporarse, tamén de xeito interino, ao Concello de Outes. Entre as funcións que lle corresponden ao dito
posto de traballo, está a tramitación da aprobación dos padróns mensuais polos servizos prestados aos
usuarios do Departamento de Servizos Sociais e a súa carga no aplicativo informático GTT, así como os
actos administrativos posteriores que derivan da aprobación das diferentes taxas e prezos públicos (Centro
de Día, Servizo de Axuda no Fogar modalidade dependencia, Servizo de Axuda no Fogar modalidade libre
concorrencia, Punto de Atención á Infancia, Servizo Concilia).  Do mesmo xeito, tamén lle corresponde a
tramitación dos expedientes encamiñados á cobertura de vacantes (situacións de IT, permisos e vacacións
do persoal) que se produzan nos servizos do Departamento de Servizos Sociais (Centro de Día, Punto de
Atención á Infancia), mediante a utilización das Bolsas de Emprego creadas para esta finalidade. Ao estar
incluída  a  praza  na  OEP  do  2023,  e  preverse  a  súa  cobertura  definitiva  ao  longo  do  exercicio  2025,
considérase conveniente que a funcionaria do Concello de Outes, preste colaboración no Departamento de
Servizos Sociais do Concello de Lousame, para que este non se vexa prexudicado no seu funcionamento
ordinario.  
 
Cuarto.- A Constitución recolle no artigo 103 que a Administración debe actuar de acordo, entre outros, cos
principios  de  eficacia  e  coordinación,  así  cabe  mediante  a  necesaria  colaboración  entre  distintas
administracións  locais.  De  non  contar  con  axuda  inmediata  dun  empregado/a  experimentado/a  e  con
coñecementos  suficientes  na  tramitación,  poñeríase  en  perigo  as  posibilidades  de  tramitación  destes

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

expedientes de ingreso, o cal ten efectos directos sobre a sustentabilidade financeira, tal como se regula na
Lei Orgánica 2/2012, de 27 de abril, de Estabilidade Orzamentaria e Sustentabilidade Financeira.

Quinto.- Que o Concello de Outes dispón entre os seus medios persoais, dunha empregada pública, Nerea
Antelo  Cuns,   que  lle  pode  dar  cobertura  ás  necesidades  deste  Concello  na  materia  que  nos  ocupa,
colaborando na tramitación deses expedientes administrativos.

CLÁUSULAS:

 1ª.- Obxecto do Convenio e ámbito de aplicación.

O  presente  Convenio  ten  por  obxecto  establecer  a  forma  e  condicións  de  colaboración  entre  os
comparecentes, posto que os dous concellos teñen interese en articular unha canle de colaboración para que
a  persoa  designada  polo  Concello  de  Outes  (dona  Nerea  Antelo  Cuns),  que  está  conforme  coa  dita
designación,  poida desenvolver os traballos descritos (no punto terceiro da parte expositiva) no Concello de
Lousame, de xeito temporal e entre tanto non se produce a cobertura definitiva do posto (que se estima que
teña lugar ao longo do ano 2025); ou se nomee un funcionario/a interino para cubrir a dita vacante.

2ª.- Servizos afectados pola realización das funcións e tarefas no ámbito territorial doutra entidade
local e detalle das funcións e tarefas que desenvolverá o persoal afectado. 

Serán  as  descritas  en  apartados  anteriores;  a  tramitación  da  aprobación  dos  padróns  mensuais  polos
servizos prestados aos usuarios do Departamento de Servizos Sociais e a súa carga no aplicativo informático
GTT, así como os actos administrativos posteriores que derivan da aprobación das diferentes taxas e prezos
públicos (Centro de Día, Servizo de Axuda no Fogar modalidade dependencia, Servizo de Axuda no Fogar
modalidade libre concorrencia, Punto de Atención á Infancia, Servizo Concilia). Do mesmo xeito, tamén lle
corresponde a tramitación dos expedientes encamiñados á cobertura de vacantes (situacións de IT, permisos
e vacacións do persoal) que se produzan nos servizos do Departamento de Servizos Sociais (Centro de Día,
Punto de Atención á Infancia), mediante a utilización das Bolsas de Emprego creadas para esta finalidade.

3ª.-  Forma de colaboración das partes

A empregada do Concello de Outes desenvolverá as funcións descritas mediante o sistema de teletraballo
e/ou presencial,  sempre en colaboración co persoal do Concello de Lousame, e fóra da súa xornada de
traballo, o trinta por cento da xornada semanal segundo a normativa vixente.

O Concello de Lousame  transferirá  mensualmente ao Concello de Outes os custes estimados da dita
colaboración calculados en  898,09 €, dos cales 681,51 € corresponderían ao 30% das retribucións ordinarias
(excluídos os trienios) xunto co rateo da paga extraordinaria da empregada pública e 216,58 € é a estimación
do custe da cota patronal desta traballadora (Anexo I)

Este  importe  é  estimativo  e  suxeito  á  variación  pertinente,  tanto  no  caso  de  variación  das  retribucións
ordinarias da empregada afectada, como da modificación na cota patronal. No caso de producirse variación,
o Concello de Outes deberá comunicalo ao Concello de Lousame, dende que se faga efectiva a mesma. 

O Concello de Lousame imputará o gasto que deriva deste convenio á aplicación orzamentaria 231.46200

4ª.- Designación da emprega pública do Concello de Outes  a quen se lle encomenda a realización das
ditas tarefas e que acepta voluntariamente a realización das mesmas: 

Nerea Antelo Cuns, con NIF ***2288** 

Achégase  declaración  de  conformidade  (Anexo  II)  á  sinatura  do  seguinte  convenio  e  compromiso  de
confidencialidade coa información que poida manexar no desenvolvemento das tarefas referidas, aos efectos

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

de dar cumprimento á protección de datos persoais e garantías dos dereitos dixitais, que se establecen na
Lei orgánica 3/2018 de 5 de decembro, de acordo coas instrucións e medios que facilite o responsable da
protección de datos no Concello.

5ª.- Cuestións litixiosas.

 O presente Convenio ten carácter administrativo, réxese polo establecido nas súas cláusulas. Se non hai
acordo, as cuestións litixiosas serán de coñecemento da orde xurisdicional Contencioso-Administrativa.

6ª- Vixencia do Convenio.

O presente convenio entrará en vigor dende o momento da súa sinatura e até que dure a situación de
necesidade descrita. 

De  todos  os  xeitos,  en  calquera  momento  anterior,  as  partes  poden  extinguir  o  dito  convenio,  previa
comunicación á outra parte cunha antelación de 5 días,  polos seguintes motivos:

1) Por non ser necesaria a prestación da dita colaboración, se o Concello de Lousame acada igualmente un
funcionamento áxil dos seus servizos.

2) Se a persoa designada para a dita colaboración, manifesta posteriormente, por calquera circunstancia,
non estar conforme con continuar prestando os seus servizos ao Concello de Lousame.

3) Se o Concello de Outes, estima que non é posible colaborar, con motivo de dar cobertura ás necesidades
propias do seu Concello

Nestes supostos a empregada designada presentará un parte das horas realizadas pendentes de abonar e
no prazo, e previa conformidade da Alcaldía e persoal do Concello de Lousame ao que preste colaboración,
procederase ao abono dos importes que se determinan na cláusula terceira.

O convenio estará vixente, de xeito ordinario, dende a súa sinatura até a cobertura definitiva da praza, que se
estima teña lugar ao longo do exercicio 2025.

7ª-Modificación do convenio e mecanismos de seguimento e vixilancia do Convenio. 

Dada a corta duración do citado convenio, e a clara determinación do seu obxecto, non se prevén outros
mecanismos  de  seguimento  e  vixilancia,  máis  alá  do  control  polos  responsables  dos  departamentos
implicados en ambos concellos.

Calquera modificación do convenio que afecte á forma de colaboración entre as partes, que determine unha
variación do gasto, duración ou funcións a realizar implicará a sinatura dunha addenda ao mesmo, previa
tramitación de expediente idéntico ao de aprobación do convenio inicial.

Documento asinado de xeito dixital.

O Alcalde do Concello de Outes, D. Manuel González López

A Alcaldesa do Concello de Lousame, Dª Mª Teresa Villaverde Pais.

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

ANEXO I
CUSTOS MENSUAIS ESTIMADOS DA COLABORACIÓN

Sueldo C1 861,46

CD nivel 20 526,09

CE (8.064,48 €/ano) 576,32

1.963,87          

Sueldo C1 744,56

CD nivel 20 526,09

CE (8.064,48 €/ano) 576,32

1846,97

Rateo extra 1/6 307,83             

Retrib. Posto ppal 2.271,70          

Gratif icación 30% 681,51           

SS (24,18+7,6= 31,78 %) 216,58           

Importe mensual 898,09           

Nómina ordinaria

Retribucións  Outes

Nómina extraordinaria

ANEXO II
CONFORMIDADE DA EMPREGADA PÚBLICA

Dona Nerea Antelo Cuns, con DNI ***2288** mediante o presente documento:

 Manifesto formalmente a miña conformidade co “Convenio Administrativo de Colaboración entre os Concellos de
Lousame e Outes para a prestación de servizos en materia de persoal”.

 Manifesto o compromiso de confidencialidade coa información que poida manexar no desenvolvemento das tarefas
referidas aos efectos de dar cumprimento á protección de datos persoais e garantías de dereitos dixitais, que se
establecen  na  Lei  Orgánica  3/2018,  do  5  de  decembro;  de  acordo  coas  instrucións  e  medios  que  facilite  o
responsable da protección de datos no Concello de Lousame.

En Outes, na data da sinatura dixital.

A Empregada, Nerea Antelo Cuns

Documento asinado electronicamente, pódese validar a sinatura co código indicado na marxe na https://sede.lousame.es.
(O código de verificación garante, mediante o cotexo na sede electrónica municipal, a integridade do documento (artigo
18.1.b da Lei 11/2007, de 22 de xuño, de acceso electrónico dos cidadáns aos Servizos Públicos).

